
{जय सिंह चौहान और 
यतेन्द्र चड्ढा का भाजपा 
कार्यालय में अभिनंदन

...पढ़े पेज 2 पर

{मां, बेटा-बेटी के बाद 
चौथे सदस्य की भी मौत: 
इलाज के दौरान तोड़ा दम

...पढ़े पेज 4 पर

>अंदर विशेष

एंकर सहित करीब 7.40 लाख करोड़ की बोलियां, निवेशकों की जबरदस्त मांग

मीडिया को सवाल पछूने चाहिए।

पर सवाल उठाए।

40 मिनट की रही।परूी तरह ध्वस्त हो गया।

ट्रम्प ने ईरान पर फिर 
हमले की चेतावनी दी
वॉशिंगटन डीसी/तेहरान। 
अमेरिकी राष्ट्रपति डोनाल्ड 
ट्रम्प ने ईरान के खिलाफ 
फिर सैन्य कार्रवाई करने की 
संभावना जताई है। ट्रम्प ने 
शुक्रवार को फ्लोरिडा में एक 
रैली के दौरान कहा, ‘हम एक 
और छोटा ऑपरेशन एपिक 
फ्यूरी कर सकते हैं।’ अमेरिकी 
सेना ने 28 फरवरी को ईरान 
के खिलाफ शुरू हुए युद्ध को 
‘एपिक फ्यूरी’ नाम दिया था। 
हालांकि, ट्रम्प ने यह नहीं 
बताया कि दोबारा सैन्य कार्रवाई 
कब या किस तरह की होगी।

मरुधरा प्रेस क्लब अध्यक्ष जय सिंह 
चौहान और कोषाध्यक्ष यतेन्द्र चड्ढा का 
भाजपा संभाग कार्यालय में अभिनंदन

जूम न्यूज } बीकानेर

मरुधरा प्रेस क्लब के नवनिर्वाचित अध्यक्ष जय सिंह चौहान और 
कोषाध्यक्ष यतेन्द्र चड्ढा का शुक्रवार को भारतीय जनता पार्टी के संभाग 
कार्यालय में स्वागत-अभिनंदन किया गया। इस अवसर पर भाजपा 
नेताओं और कार्यकर्ताओं ने दोनों पदाधिकारियों का माल्यार्पण कर 
तथा मोतियों की माला पहनाकर सम्मान किया। उल्लेखनीय है कि 
हाल ही में मरुधरा प्रेस क्लब, बीकानेर का गठन किया गया था। इसमें 
जय सिंह चौहान को निर्विरोध अध्यक्ष और यतेन्द्र चड्ढा को निर्विरोध 
कोषाध्यक्ष चुना गया था। इस अवसर पर भाजपा शहर अध्यक्ष सुमन 
छाजेड़, पार्षद श्याम सिंह हाडलां, भाजपा मीडिया से जुड़े कमल 
गहलोत सहित पार्टी के अनेक नेता और कार्यकर्ता मौजूद रहे।

बीकानेर में 26 अक्टूबर से जिला 
स्तरीय सब-जूनियर कबड्डी प्रतियोगिता

जूम न्यूज } बीकानेर

जिला कबड्डी संघ के तत्वावधान में 26 से 28 अक्टूबर तक 
कैप्टन चंद्र चौधरी कबड्डी मैदान में जिला स्तरीय सब-जूनियर 
कबड्डी प्रतियोगिता (बालक-बालिका वर्ग) आयोजित होगी। संघ 
अध्यक्ष महेंद्र कुमार व्यास ने बताया कि प्रतियोगिता में जिले के 
पात्र खिलाड़ी भाग लेंगे। संघ सचिव जितेंद्र सिह राठौड़ ने बताया 
कि 36वीं राज्य स्तरीय सब-जूनियर कबड्डी प्रतियोगिता 12 से 
15 नवंबर तक अलवर में होगी। राज्य स्तरीय प्रतियोगिता के लिए 
बालक वर्ग में अधिकतम वजन 60 किलोग्राम और जन्मतिथि 
12 दिसंबर 2010 के बाद, जबकि बालिका वर्ग में अधिकतम 
वजन 55 किलोग्राम और जन्मतिथि 30 दिसंबर 2010 के बाद 
होना आवश्यक है।

जलमहल पर दिखेगा वायुसेना का 
शौर्य: कल लाइव देख सकेंगे वाराणसी 

का ‘विंग्स ओवर गेंजेस’ एयर शो
जूम न्यूज } जयपुर 

भारतीय वायुसेना के 94वें स्थापना दिवस के मौके पर 
जयपुरवासियों को वायुसेना के अदम्य साहस और आसमानी 
करतबों को देखने का खास मौका मिलेगा। 25 अक्टूबर 
(रविवार) को वाराणसी के नमो घाट पर आयोजित होने वाले 
भव्य एयर शो ‘विग्स ओवर गेंजेस’ का जयपुर में जलमहल 
के सामने सीधा प्रसारण (लाइव टेलीकास्ट) किया जाएगा। 
​एयर फोर्स स्टेशन जयपुर के स्टेशन कमांडर ने बताया कि 
25 अक्टूबर को सुबह 10 बजे से इस एरियल डिस्प्ले का 
लाइव टेलीकास्ट शुरू होगा। जयपुरवासी जलमहल के सामने 
पहुंचकर इस ऐतिहासिक और रोमांचक पल के साक्षी बन सकेंगे। 
​जिला प्रशासन और वायुसेना की ओर से आमजन से अपील 
की गई है कि वे अधिक से अधिक संख्या में पहुंचकर इस भव्य 
एयर शो का आनंद लें और वायुसेना के शौर्य का उत्साह बढ़ाएं। 
कार्यक्रम में आम जनता की एंट्री पूरी तरह निशुल्क रहेगी।

ब्रीफ न्यूज

जूम न्यूज } जोधपुर/
उम्मेदनगर

उम्मेदनगर पंचायत समिति क्षेत्र 
में भारतीय जनता पार्टी की ओर से 
जनसभा का आयोजन किया गया। 
सभा में बड़ी संख्या में क्षेत्रवासी 

शामिल हुए। इस दौरान क्षेत्र में हुए 
विकास कार्यों, जनकल्याणकारी 
योजनाओं, युवा नेतृत्व और 
आगामी पंचायत चुनावों को लेकर 
चर्चा हुई। कार्यक्रम में भाजपा की 
राष्ट्रीय मंत्री एवं राज्यसभा सांसद 
संगीता यादव, ओसियां विधायक 

भैराराम सियोल, पूर्व सांसद राजेंद्र 
गहलोत, पूर्व विधायक प्रत्याशी महेंद्र 
सिंह उम्मेदनगर तथा जयनारायण 
व्यास विश्वविद्यालय, जोधपुर के 
निवर्तमान अध्यक्ष अरविंद सिंह 
भाटी सहित पार्टी के नेता और 
विभिन्न वार्डों के प्रत्याशी मौजूद रहे।

सभा में महेंद्र सिंह उम्मेदनगर 
ने अपने सरपंच कार्यकाल के 
दौरान करवाए गए विकास कार्यों 
की जानकारी दी। उन्होंने बताया कि 
उनके कार्यकाल में 15 करोड़ रुपये 
से अधिक के विकास कार्य करवाए 
गए। इनमें सड़कों का डामरीकरण, 

सीसी रोड, इंटरलॉकिंग कार्य और 
25 से अधिक सामुदायिक भवनों 
का निर्माण शामिल है।

ओसियां विधायक भैराराम 
सियोल ने अपने कार्यकाल में हुए 
कार्यों का उल्लेख करते हुए भाजपा 
और कांग्रेस शासन के दौरान 

विकास गतिविधियों की तुलना 
की। वहीं, राज्यसभा सांसद संगीता 
यादव ने संगठन में कार्यकर्ताओं की 
भूमिका, अनुशासन और आपसी 
समन्वय को महत्वपूर्ण बताया। 
जेएनवीयू जोधपुर के निवर्तमान 
अध्यक्ष अरविंद सिंह भाटी ने 

जिला परिषद के वार्ड संख्या 40 
से भाजपा प्रत्याशी भरत कुमार सिंह 
का समर्थन करते हुए युवा नेतृत्व 
और स्थानीय जरूरतों के अनुरूप 
विकास कार्यों की आवश्यकता पर 
जोर दिया। सभा में जोधपुर जिला 
परिषद और उम्मेदनगर पंचायत 

समिति के विभिन्न वार्डों से भाजपा 
प्रत्याशी भी उपस्थित रहे। कार्यक्रम 
के समापन पर पार्टी नेताओं ने 
संगठन की एकजुटता का संदेश 
देते हुए आगामी पंचायत चुनावों 
में अपने प्रत्याशियों के समर्थन में 
मतदान करने की अपील की।

उम्मेदनगर में भाजपा की जनसभा, विकास कार्यों और पंचायत चुनावों पर चर्चा

क्या चिकित्सा विभाग 
किसी बड़ी घटना का 
इंतजार कर रहा है ?

जूम न्यूज } जालौर

जिले के गांव-गांव में कथित 
झोलाछाप डॉक्टरों और अवैध रूप 
से संचालित चिकित्सा केंद्रों को 
लेकर गंभीर सवाल खड़े हो रहे 
हैं। आरोप हैं कि बिना आवश्यक 
योग्यता और मान्यता के इलाज 
करने वाले कुछ लोग आमजन की 
जिंदगी से खिलवाड़ कर रहे हैं। 
गलत इलाज के कारण लोगों की 
जान जाने की घटनाओं की खबरें 
सामने आने के बावजूद यदि प्रभावी 
कार्रवाई नहीं हो रही है, तो यह पूरे 

चिकित्सा तंत्र की कार्यप्रणाली पर 
सवालिया निशान है।

जिले के विभिन्न गांवों में ऐसे 
कथित चिकित्सकों की मौजूदगी 
और उनके द्वारा किए जा रहे इलाज 
की निष्पक्ष जांच जरूरी है। सवाल 
यह है कि चिकित्सा विभाग नियमित 
निरीक्षण क्यों नहीं करता? यदि 
विभाग को ऐसे मामलों की जानकारी 
है, तो अब तक ठोस कार्रवाई क्यों 
नहीं हुई? और यदि जानकारी नहीं 
है, तो विभाग की निगरानी व्यवस्था 
आखिर किस काम की है?
नानजीराम चौधरी की 
गिरफ्तारी के बाद भी 
विभाग की चुप्पी पर सवाल
भास्कर हॉस्पिटल के संचालक 

नानजीराम चौधरी की गिरफ्तारी 
के बाद भी चिकित्सा विभाग की 
सक्रियता को लेकर सवाल उठ रहे 
हैं। गिरफ्तारी के बाद क्या जिलेभर 

के संदिग्ध चिकित्सा केंद्रों की 
जांच की गई? क्या बिना मान्यता 
इलाज करने वालों की सूची 
तैयार हुई? क्या अवैध क्लीनिकों 
पर कार्रवाई के लिए कोई विशेष 
अभियान चलाया गया? इन 
सवालों का जवाब जनता जानना 
चाहती है।
कार्रवाई के नाम पर 
केवल खानापूर्ति क्यों?
यदि किसी मामले में शिकायत के 
बाद सिर्फ औपचारिक कार्रवाई 
होती है और कुछ समय बाद 
हालात फिर वैसे ही हो जाते हैं, तो 
इससे नियमों का उल्लंघन करने 
वालों के हौसले बढ़ने की आशंका 
रहती है। चिकित्सा विभाग को 

केवल शिकायतों का इंतजार करने 
के बजाय गांव-गांव में निरीक्षण 
अभियान चलाना चाहिए। संबंधित 
संस्थानों की मान्यता, चिकित्सकों 
की शैक्षणिक योग्यता और उपचार 
संबंधी वैधानिक अनुमतियों की 
जांच होनी चाहिए।
बड़ी अनहोनी का इंतजार 
कर रहा है प्रशासन?
सबसे बड़ा सवाल यही है कि 
आमजन की जिंदगी की सुरक्षा 
सुनिश्चित करने के लिए जिम्मेदार 
विभाग समय रहते सख्त कदम 
क्यों नहीं उठाता? आखिर कितनी 
शिकायतों और कितनी घटनाओं 
के बाद जिम्मेदार अधिकारियों की 
नींद खुलेगी? किसी बड़ी घटना 

के बाद जांच और कार्रवाई करने 
के बजाय पहले ही रोकथाम करना 
प्रशासन की प्राथमिक जिम्मेदारी 
होनी चाहिए। जनता की जिंदगी 
से खिलवाड़ बर्दाश्त नहीं किया 
जा सकता। चिकित्सा विभाग 
को अब बयानबाजी या कागजी 
कार्रवाई से आगे बढ़कर जमीन 
पर ठोस परिणाम दिखाने होंगे। 
जिले के लोगों को सुरक्षित और 
योग्य चिकित्सा सुविधा उपलब्ध 
करवाना प्रशासन की जिम्मेदारी 
है। जालौर का चिकित्सा विभाग 
कब जागेगा? क्या किसी और बड़ी 
घटना के बाद ही कार्रवाई होगी, 
या समय रहते इस कथित अवैध 
चिकित्सा नेटवर्क पर लगाम लगाई 
जाएगी?

झोलाछाप डॉक्टरों का कथित आतंक! आखिर कब जागेगा चिकित्सा विभाग?

जूम न्यूज } बांसवाड़ा/जयपुर

राजस्थान भ्रष्टाचार निरोधक 
ब्यूरो (ACB) ने बांसवाड़ा के 
बड़ोदिया स्थित ग्लोबल बीएड 
कॉलेज में रिश्वतखोरी के मामले 
में बड़ी कार्रवाई करते हुए कॉलेज 
के निदेशक सिद्धांत जैन, राजनीति 
विज्ञान की व्याख्याता सुनीता जैन 
और रसायन विज्ञान के अध्यापक 
भूपेन्द्र जैन को गिरफ्तार किया 
है। ACB के अनुसार, कॉलेज 
में अध्ययनरत परिवादी एवं 
सहपरिवादी विद्यार्थियों से कम 
उपस्थिति होने के बावजूद पूरे 
वर्ष सहयोग करने तथा इंटर्नशिप 
के रिलीविग लेटर जारी करने की 

एवज में रिश्वत मांगे जाने की 
शिकायत मिली थी। शिकायत के 
सत्यापन के दौरान तीनों आरोपियों 
द्वारा प्रत्येक विद्यार्थी से ₹20,000 
रिश्वत मांगने तथा राशि लेने पर 
सहमति जताने की बात सामने 
आई।

एसीबी उदयपुर रेंज के प्रभारी 
पुलिस अधीक्षक पीयूष दीक्षित 
के सुपरविजन में तथा एसीबी 
बांसवाड़ा के पुलिस उप अधीक्षक 
रतन सिह राजपुरोहित के नेतृत्व 
में टीम ने ट्रेप कार्रवाई की। इस 
दौरान अध्यापक भूपेन्द्र जैन को 
सहपरिवादी से ₹5,000 की 
रिश्वत राशि लेते हुए रंगे हाथ 
गिरफ्तार किया गया। वहीं, रिश्वत 

मांग के सत्यापन में मुख्य भूमिका 
पाए जाने पर निदेशक सिद्धांत जैन 
और व्याख्याता सुनीता जैन को भी 
गिरफ्तार किया गया।

एसीबी की अतिरिक्त 
महानिदेशक पुलिस स्मिता 
श्रीवास्तव एवं महानिरीक्षक पुलिस 
एस. परिमला के सुपरविजन में 
आरोपियों से पूछताछ और आगे की 
कार्रवाई जारी है। मामले में भ्रष्टाचार 
निवारण अधिनियम के तहत प्रकरण 
दर्ज कर अनुसंधान किया जाएगा।

भ्रष्टाचार की शिकायत के 
लिए संपर्क करें: ACB टोल 
फ्री नंबर 1064 एवं व्हाट्सऐप 
हेल्पलाइन 94135-02834 पर 
24 घंटे संपर्क किया जा सकता है।

बांसवाड़ा में ग्लोबल बीएड कॉलेज के निदेशक, व्याख्याता और अध्यापक रिश्वत 
प्रकरण में गिरफ्तार, प्रति विद्यार्थी 20 हजार रुपए रिश्वत मांगने का आरोप

गांवों में तेज पंचायत 
चुनाव की सरगर्मी
आगेवा पंचायत मे त्रिकोणीय संघर्ष

जूम न्यूज } ब्यावर/ जैतारण

राजस्थान में पंचायती राज चुनाव को लेकर 
ग्रामीण इलाकों में जोरदार गहमागहमी है. साथ 
ही नामांकन की प्रक्रिया में सरपंच पद को 
लेकर मुकाबले की तस्वीर सामने आने लगी 
है। राजस्थान में पंचायती राज चुनाव को लेकर 
गांवों में सरपंच बनने की होड़ तेज है प्रदेश की 
14,403 ग्राम पंचायतों में सरपंच पद के लिए 
करीब 72 हजार दावेदार होने का अनुमान है. 
यानी औसतन हर पंचायत में पांच से अधिक 
उम्मीदवार मैदान में उतर सकते हैं।

ग्रामीण राजनीति की पहली सीढ़ी वार्ड पंच को 
माना जाता है,उनमें भी इस बार कङा संघर्ष देखा 
जा रहा है जबकि ग्राम पंचायत का नेतृत्व सरपंच 
के हाथों में होता है। जैतारण पंचायत समिति के 
आगेवा ग्राम पंचायत मे जहां अनुभवी संभावित 
सरपंच प्रत्याशी बिदामीदेवी चुनाव मे अपना भाग्य 
आजमा रही है वही संतोष देवी,मैनादेवी,विमला 
देवी,मोना कंवर सहित अन्य संभावित प्रत्याशी 
भी चुनावी प्रचार मे अपना दमखम लगा रहे है।
चौपालों से चाय की दुकानों तक चुनावी 
चर्चा: गांवों में अब चौपालों, चाय की दुकानों 
और खेत-खलिहानों तक पंचायत चुनाव की 
चर्चा आम हो चुकी है। कौन किस वार्ड से मैदान 
में उतरेगा, किसे किस वर्ग का समर्थन मिलेगा 
और कौन नए चेहरे राजनीति में कदम रखेंगे - 
इन सवालों पर चर्चाओं का दौर तेज हो गया है। 
चुनाव को लेकर ग्रामीण सियासत ने रफ्तार पकड़ 
ली है और आने वाले पंचायत चुनाव गांवों की 
राजनीति में नई दिशा तय करेंगे।

जूम न्यूज } जयपुर

फोर्टिस एस्कॉर्ट्स हॉस्पिटल, जयपुर ने 
सर्टिफाइड रजिस्टर्ड नर्स एनेस्थेटिस्ट्स 
(CRNAs) के छह सदस्यीय 
अंतरराष्ट्रीय प्रतिनिधिमंडल की मेजबानी 
की। यह प्रतिनिधिमंडल अमेरिका से 
कल्चरल विस्टास (Cultural Vistas) 
के सिटिजन एम्बेसडर प्रोग्राम के अंतर्गत 
आयोजित पेशेवर आदान-प्रदान कार्यक्रम 
में शामिल होने आया था। इस दौरे में दोनों 
देशों के स्वास्थ्य पेशेवरों ने एनेस्थीसिया 
सेवाओं, मरीजों की सुरक्षा, पेशेवर शिक्षा 
और स्वास्थ्य सेवाओं की उपलब्धता से 
जुड़े विभिन्न पहलुओं पर अपने विचार 
साझा किए।

इस प्रतिनिधिमंडल का नेतृत्व डॉ. डेबी 
मालिना, अमेरिकन एसोसिएशन ऑफ नर्स 
एनेस्थीसियोलॉजी (AANA) की पूर्व 
अध्यक्ष, ने किया। प्रतिनिधिमंडल के अन्य 
सदस्यों में डॉ. लिंडसे मेसन, असिस्टेंट 
डायरेक्टर, नर्स एनेस्थीसियोलॉजी प्रोग्राम, 
मिशिगन स्टेट यूनिवर्सिटी; डॉ. जेनिफर 
क्रॉग, असिस्टेंट प्रोग्राम डायरेक्टर, रॉकी 
विस्टा यूनिवर्सिटी; डॉ. कोनी वेल्च, 
स्कूबा एनेस्थीसिया विशेषज्ञ; करेन 
ग्रेबिल, CRNA; तथा मारीसाबेल रेयेस, 
CRNA, सेंटारा मेडिकल ग्रुप शामिल थीं। 

प्रतिनिधिमंडल के सदस्यों को क्लिनिकल 
एनेस्थीसिया, ट्रॉमा केयर, बाल चिकित्सा 
एनेस्थीसिया, अकादमिक शिक्षा, पेशेवर 
नेतृत्व और स्वतंत्र क्लिनिकल प्रैक्टिस 
के क्षेत्रों में व्यापक अनुभव प्राप्त है। दौरे 
के दौरान प्रतिनिधिमंडल ने अस्पताल के 
डॉक्टरों, नर्सिंग पेशेवरों और प्रशासनिक 
अधिकारियों के साथ संवाद किया। 
इस दौरान भारत में एनेस्थीसिया सेवाएं 
प्रदान करने की व्यवस्थाओं, क्लिनिकल 
कार्यप्रणाली और मरीजों की सुरक्षा से जुड़े 
प्रोटोकॉल को समझने पर ध्यान केंद्रित किया 
गया। चर्चा में शिक्षा एवं प्रशिक्षण संबंधी 
आवश्यकताओं, निरंतर पेशेवर विकास, 
क्लिनिकल नीतियों और स्वास्थ्य सेवाओं 
के संचालन में आने वाली चुनौतियों पर 
विचार-विमर्श किया गया। इसके साथ ही, 
प्रतिभागियों ने पेशेवर मानकों, लाइसेंसिंग, 

कार्यक्षेत्र एवं जिम्मेदारियों, एनेस्थीसिया 
में उपयोग होने वाली दवाओं तक पहुंच 
और स्वास्थ्य सेवाएं प्रदान करने में नर्सिंग 
पेशेवरों के योगदान पर भी अपने विचार 
साझा किए। इस पेशेवर आदान-प्रदान 
कार्यक्रम पर अपने विचार व्यक्त करते हुए 
डॉ. डेबी मालिना ने कहा, “हम यह समझने 
के लिए उत्सुक थे कि भारत में एनेस्थीसिया 
सेवाएं किस प्रकार प्रदान की जाती हैं, इस 
प्रक्रिया में कौन-कौन से पेशेवर शामिल होते 
हैं और क्लिनिकल प्रैक्टिस को सहयोग देने 
में शिक्षा एवं प्रोटोकॉल की क्या भूमिका 
होती है। 

फोर्टिस एस्कॉर्ट्स हॉस्पिटल, जयपुर के 
सहयोगियों के साथ बातचीत से हमें विभिन्न 
दृष्टिकोणों का आदान-प्रदान करने और यह 
जानने का अवसर मिला कि अलग-अलग 
स्वास्थ्य प्रणालियां क्लिनिकल एवं कार्यबल 

संबंधी चुनौतियों का समाधान किस प्रकार 
करती हैं। प्रत्येक स्वास्थ्य प्रणाली के पास 
साझा करने के लिए मूल्यवान अनुभव हैं। 
इस तरह के संवाद से शिक्षा, अनुसंधान 
और पेशेवर विकास के क्षेत्रों में सहयोग 
की संभावनाओं को पहचानने में मदद 
मिल सकती है। हम फोर्टिस एस्कॉर्ट्स 
हॉस्पिटल, जयपुर की टीम के आभारी हैं, 
जिन्होंने अपने अनुभव साझा किए और 
हमारे प्रतिनिधिमंडल का स्वागत किया।” 
डॉ. मनीष कुमार अग्रवाल, फैसिलिटी 
डायरेक्टर, फोर्टिस एस्कॉर्ट्स हॉस्पिटल, 
जयपुर ने कहा, “विभिन्न स्वास्थ्य प्रणालियों 
से जुड़े पेशेवरों के साथ संवाद करने से 
क्लिनिकल ज्ञान का आदान-प्रदान करने, 
मरीजों की देखभाल के विभिन्न तरीकों को 
समझने और एक-दूसरे के अनुभवों से 
सीखने का अवसर मिलता है। 

एनेस्थीसिया सेवाओं और मरीजों की सुरक्षा को बेहतर बनाने के 
लिए यूएस सिटिजन एम्बेसडर प्रोग्राम, अमेरिकी दल से की चर्चा

सर्टिफाइड रजिस्टर्ड नर्स एनेस्थेटिस्ट्स के छह सदस्यीय प्रतिनिधिमंडल ने क्लिनिकल 
प्रक्रियाओं, प्रशिक्षण, पेशेवर मानकों और स्वास्थ्य सेवाओं की उपलब्धता पर साझा किए विचार

‘मानसरोवर डांडिया दरबार’-
2026 में दिखा जोश

जूम न्यूज } जयपुर

रॉयल हेरिटेज इवेंट्स की ओर से ‘मानसरोवर डांडिया दरबार’-
2026 में नवरात्रि की उमंग, पारंपरिक संस्कृति और मनोरंजन का 
शानदार आयोजन किया गया। रॉयल हेरिटेज इवेंट्स की फाउंडर 
एंड डायरेक्टर गीता आर्या ने बताया कि राजधानी जयपुर के 
मानसरोवर में वरुण पथ स्थित जांगिड़ भवन में आयोजित दो 
दिवसीय डांडिया दरबार में मस्ती भरी गीतों की धुनों पर सभी 
प्रतिभागियों ने उत्साह एवं जोश भरे अंदाज में जमकर डांस किया। 
विभिन्न रंग-बिरंगी पारम्परिक वेशभूषा में सजे प्रतिभागियों ने 
उत्सव के माहौल को खास बना दिया। संगीत, डीजे और आकर्षक 
सजावट के बीच युवाओं ने कार्यक्रम का आनंद उठाया। इस 
कार्यक्रम में कांग्रेस पार्षद प्रत्याशी पंकज वर्मा (सोनी), आयोजन 
संरक्षक कुंवर महेंद्र सिंह कल्लावास और पत्रकार घनश्याम 
आर्या उपस्थित रहे। सभी ने आयोजन की सराहना करते हुए 
ऐसे सांस्कृतिक कार्यक्रमों को सामाजिक मेलजोल और भारतीय 
संस्कृति को बढ़ावा देने वाला बताया। इस आयोजन का उद्देश्य 
नवरात्रि के पर्व को यादगार बनाने के साथ ही डांडिया-गरबा के 
माध्यम से भारतीय संस्कृति और परम्पराओं को प्रोत्साहित करना 
रहा। इस आयोजन में समाजसेवी रवि सैन, कार्यकर्ता विकास 
जांगिड़, मीडिया प्रभारी जीवन सिंह रावत और इवेंट मैनेजमेंट की 
जिम्मेदारी संभाल रहे मोहन आर्या का विशेष सहयोग रहा।

सरस केबिन की छत काटकर 
चोरी करते 4 आरोपी पकड़े

जूम न्यूज } जोधपुर 

जोधपुर के चौपासनी हाउसिंग बोर्ड थाना इलाके में आज सुबह 
चोर एक केबिन में चोरी करने घुसे, जिन्हें स्थानीय लोगों ने 
पकड़ लिया। जांच में सामने आया कि चोर रात के समय सरस 
के केबिनों को निशाना बनाते थे, जहां से गुटका, बीड़ी, सिगरेट 
चुरा ले जाते थे। इससे पहले शुक्रवार को भी थाना क्षेत्र के थोरियों 
की ढाणी इलाके में चोर एक सरस केबिन में चोरी करने पहुंचे 
थे। यहां पर केबिन की छत को काट रहे थे। आवाज सुनकर 
आस-पास के लोग मौके पर पहुंचे। जिन्हें देखकर चोर केबिन से 
उतरकर भागने लगे। बाद में स्थानीय लोगों ने उन्हें पकड़ लिया। 
पूछताछ में सामने आया कि चोर देर रात सरस के केबिनों को 
निशाना बनाते थे, जहां से गुटका, बीड़ी ओर सिगरेट चुराकर ले 
जाते। घटना के बाद लोगों ने पुलिस को सूचना दी। बाद में चोरी 
का प्रयास करने वाले 4 चोरों को थाने लाया गया। जहां उनसे 
पुलिस पूछताछ कर रही है।

ब्रीफ न्यूज

एनिमेशन, विजुअल इफेक्ट्स, 
गेमिंग,कॉमिक्स और एक्सटेंडेड 
रियलिटी एवीजीसीएक्सआर से 
जुड़े प्रदेश के सबसे बड़े आयोजन, 
राजस्थान एवीजीएक्स आर 
(RAS) का दूसरा संस्करण 28 
अक्टूबर को अंतरराष्ट्रीय एनिमेशन 
दिवस पर राजस्थान इंटरनेशनल 
सेंटर जयपुर में होगा। राइजिंग 
एवीजीसीएक्सआर एंड मीडिया 
एसोसिएशन रामा राजस्थान की 
ओर से आयोजित इस समिट को 
सूचना प्रौद्योगिकी एवं संचार विभाग 
राजस्थान सरकार का सहयोग प्राप्त 
है। इस वर्ष की थीम वीविंग द 
ऑरेंज इकोनॉमी रखी गई है।

पिछले वर्ष बिड़ला ऑडिटोरियम 

में हुए पहले संस्करण में 1200 से 
अधिक प्रतिभागी इसमें शामिल 
हुए थे। इस बार देशभर से 5000 
से अधिक विद्यार्थियों, क्रिएटर्स, 
स्टूडियो, शिक्षण संस्थानों और नीति 
निर्माताओं के जुटने की उम्मीद है।
देश के दिग्गज क्रिएटर्स 
की मास्टरक्लास
समिट के मुख्य अतिथि आईआईसीटी 
मुंबई के संस्थापक डायरेक्टर 
फिक्की, एवीजीसीएक्सआरफोरम 
के पूर्व चेयरमैन आशीष कुलकर्णी 
होंगे। इनकी तीन मास्टरक्लास होंगी। 
राज कॉमिक्स के संस्थापक संजय 
गुप्ता और अल्फा कॉमिक्स के 
सीईओ वासु गुप्ता कॉमिक्स बियॉन्ड 
पैनल्स पर बात करेंगे। लोकप्रिय 
लेखक दिव्य प्रकाश दुबे कहानी 

कहने की कला पर मास्टरक्लास 
लेंगे। एनिमेशन फिल्ममेकर वैभव 
कुमारेश अपनी फिल्म रिटर्न ऑफ 
द जंगल के निर्माण की यात्रा साझा 
करेंगे। क्रिएट इन इंडिया पैनल में 
देशभर के एवीजीसीएक्सआर और 
मीडिया संगठनों के प्रतिनिधि भाग 
लेंगे। जबकि क्रिएट इन राजस्थान 
पैनल में राजस्थानी कंटेंट बनाने 
वाले क्रिएटर्स और इन्फ्लुएंसर्स 
अपने अनुभव साझा करेंगे। दिनभर 
में तीन आईपी लॉन्च होंगे। तत्वार्थ 
कला और दिव्यांश कला का 
कठपुतली, एमी अवॉर्ड विजेता 
सोनम शेखावत का नोकोवर्स और 
विनय सिंघल द्वारा स्टेज ओटीटी 
के क्रिएटर्स के लिए कंटेंट बनाने 
वाले नए टूल का लॉन्च होगा। शाम 
को लाइव कॉसप्ले शो और रामा 

अवॉर्ड्स के साथ प्रतियोगिताओं के 
विजेताओं की घोषणा होगी।
बजट की क्रिएटर लैब्स 
पहुंचेंगी राजस्थान के 
स्कूल–कॉलेजों तक
केंद्रीय वित्त मंत्री निर्मला सीतारमण 
ने 1 फरवरी 2026 को केंद्रीय 
बजट 2026–27 पेश करते हुए 
भारतीय रचनात्मक प्रौद्योगिकी 
संस्थान आईआईसीटी मुंबई के 
सहयोग से देशभर के 15,000 
माध्यमिक विद्यालयों और 500 
कॉलेजों में एवीजीसी कंटेंट क्रिएटर 
लैब्स स्थापित करने का प्रस्ताव 
रखा था। राजस्थान ने 1 अप्रैल 
2026 को आईआईसीटी मुंबई के 
साथ एमओयू किया है। ऐसे में अब 
दोनों मिलकर इन क्रिएटर लैब्स को 

राजस्थान में स्थापित करने की दिशा 
में काम कर रहे हैं। उल्लेखनीय है 
कि आईआईसीटी मुंबई के संस्थापक 
डायरेक्टर आशीष कुलकर्णी रामा 
राजस्थान के चीफ मेंटर भी हैं।
संस्कृति पर आधारित  
छह प्रतियोगिताएं
समिट के तहत छह रचनात्मक 
प्रतियोगिताएं आयोजित की 
जा रही हैं। इनमें थार दृष्टि–
फोटोग्राफी, थार चलचित्र– 
वर्टिकल ड्रामा, कलाकृति–
विजुअल आर्ट, ढिढोरा–रील, 
स्वांग–कॉस्पले और कल्पलोक–
इमर्सिव  इंस्टॉलेशन शामिल हैं। 
इनमें देश–विदेश के विद्यार्थी 
और प्रोफेशनल्स भाग ले सकते 
हैं। विजेताओं को कुल एक लाख 

के पुरस्कार दिए जाएंगे।  रामा 
राजस्थान के राष्ट्रीय संयोजक 
नितिन जैन ने कहा कि 18 
राज्यों के एवीजीसीएक्सआर  
और मीडिया संगठनों का जयपुर 
आना और आशीष कुलकर्णी 
काे रामाम का पहला लाइफटाइम 
अवॉर्ड देना इस बात का संकेत 
है कि राजस्थान देश की क्रिएटिव 
इकोनॉमी का नेतृत्व करने को 
तैयार है। 20 साल एक सपने को 
देने वाले फिल्मकार से लेकर एक 
ही मंच पर साथ आए जेन जी 
और 60 साल के कंटेंट क्रिएटर 
तक,  यह कार्यक्रम  रस–2026 
बताता है कि रचनात्मकता की 
कोई उम्र या सीमा नहीं होती। 
उन्होंने कहा कि राजस्थान हमेशा 
से कहानीकारों की धरती रहा 

है। हमारे कठपुतली कलाकार, 
मिनिएचर चित्रकार और लोक 
कलाकार तब से क्रिएटर हैं जब 
दुनिया ने क्रिएटिव इकोनॉमी को 
नाम भी नहीं दिया था। 1000 
करोड़ रुपये की राजस्थान 
एवीजीसीएक्सआर नीति 2024 
और बजट की क्रिएटर लैब्स के 
साथ हमारा लक्ष्य है कि प्रदेश के 
युवा राजस्थान की कहानियों को 
दुनिया के लिए मौलिक आईपी 
में बदलें। समिट में रामा सदस्यों 
और पंजीकृत चैलेंज प्रतिभागियों 
के लिए प्रवेश निःशुल्क है। अन्य 
सभी प्रतिभागियों को वेबसाइट 
ras.ramaraj.org पर रजिस्ट्रेशन 
कराना होगा। जहाँ एक्सपो विजिट 
पास,  स्टूडेंट पास और रेगुलर 
पास उपलब्ध होंगे।

अंतरराष्ट्रीय एनिमेशन दिवस पर जयपुर बनेगा क्रिएटिव इकोनॉमी का 
मंच, 28 अक्टूबर को होगा राजस्थान एवीजीएक्सआर समिट-2026

राजस्थान इंटरनेशनल सेंटर में मास्टरक्लास, तीन मौलिक आईपी लॉन्च, कॉसप्ले शो और रामा अवॉर्ड्स, 5000 से ज्यादा छात्र–प्रतिभागी होंगे शामिल

भारतीय स्टेट बैंक, जयपुर सर्किल 
द्वारा भारतीय स्टेट बैंक अन्य 
पिछड़ा वर्ग कर्मचारी कल्याण 
संघ, जयपुर सर्किल के सहयोग 
से 22 एवं 23 अक्टूबर 2026 
को एसबीआईएलडी, जयपुर 
में OBC आरक्षण नीति पर दो 
दिवसीय कार्यशाला का आयोजन 
किया जा रहा है। कार्यशाला का 
शुभारंभ जयपुर सर्किल के मुख्य 
महाप्रबंधक श्री ओंकार नाथ चौधरी 
एवं एसबीआई अन्य पिछड़ा वर्ग 
कल्याण संघ जयपुर के अध्यक्ष 
श्री रामावतार सिंह जाखड़ ने दीप 
प्रज्वलित कर किया। इस अवसर पर 
पौधारोपण भी किया गया। कार्यक्रम 
में उप महाप्रबंधक (CDO) श्रीमती 
रीता राजोरा, विषय विशेषज्ञ श्रीमती 
आर. गायत्री, संघ के अध्यक्ष श्री 

रामावतार सिंह जाखड़, महासचिव 
श्री रूपेंद्र सिंह, वरिष्ठ उपाध्यक्ष 
श्री भवानी सिंह सोलंकी, सहायक 
महाप्रबंधक (मानव संसाधन) 
श्री सतीश चौधरी तथा ओबीसी 
संपर्क अधिकारी श्री संजीव कुमार 
उपस्थित रहे।

मुख्य महाप्रबंधक श्री ओंकार 
नाथ चौधरी एवं उप महाप्रबंधक 
(CDO) श्रीमती रीता राजोरा ने 
अपने संबोधन में आरक्षण नीति से 
संबंधित प्रावधानों, दिशा-निर्देशों 
तथा बैंक में उनके क्रियान्वयन से जुड़े 
विभिन्न पहलुओं पर विचार व्यक्त 
किए। संघ के अध्यक्ष श्री रामावतार 
सिंह जाखड़, महासचिव श्री रूपेंद्र 
सिंह एवं वरिष्ठ उपाध्यक्ष श्री भवानी 
सिंह सोलंकी ने भी प्रतिभागियों को 
संबोधित किया। उन्होंने आरक्षण 
नीति से संबंधित विषयों पर सार्थक 
चर्चा, संगठनात्मक समन्वय तथा 

बैंक में लागू प्रावधानों के प्रभावी 
क्रियान्वयन के महत्व पर अपने 
विचार रखे। जयपुर सर्किल में पहली 
बार आयोजित इस कार्यशाला में 
राजस्थान भर से भारतीय स्टेट बैंक 
अन्य पिछड़ा वर्ग कर्मचारी कल्याण 
संघ के पदाधिकारी, अधिकारी एवं 
कर्मचारी भाग ले रहे हैं। कार्यशाला 
का उद्देश्य आरक्षण नीति के 
संवैधानिक प्रावधानों, संबंधित 
दिशा-निर्देशों तथा व्यावहारिक 
पहलुओं पर विचारों का आदान-
प्रदान करना है। विषय विशेषज्ञ 
श्रीमती आर. गायत्री द्वारा विषय 
से संबंधित मार्गदर्शन प्रदान किया 
जा रहा है। यह कार्यशाला आरक्षण 
नीति से जुड़े विषयों पर संस्थागत 
संवाद को बढ़ावा देने तथा संगठन 
और बैंक प्रबंधन के बीच सहयोग 
को सुदृढ़ करने की दिशा में एक 
महत्वपूर्ण पहल है।

एसबीआई में OBC आरक्षण नीति पर दो दिवसीय कार्यशाला शुरू
एसबीआई जयपुर सर्किल के मुख्य महाप्रबंधक ओंकार नाथ चौधरी ने किया उद्घाटन, राजस्थान भर से पदाधिकारी एवं कर्मचारी ले रहे हैं भाग

जयपुर के बगरू में शुक्रवार देर 
रात ट्रेलर-ट्रैवलर की टक्कर में 3 
लोगों की मौत हो गई। पुलिस के 
अनुसार एक्सीडेंट जयपुर-अजमेर 
नेशनल हाईवे पर हुआ। बगरू 
थाने एसएचओ चंद्रभान ने बताया- 
हादसा रात करीब 1:50 बजे हुआ। 
ट्रैवलर में नासिक (महाराष्ट्र) 
के 28 श्रद्धालु थे, जो जयपुर से 
सांवलिया सेठ (चित्तौड़गढ़) जा 
रहे थे। बगरू पुलिया से उतरते 
समय बस आग चल रहे ट्रेलर में 
घुस गई। हादसे में तीन जनों की 
मौके पर ही मौत हो गई। घायलों को 

जयपुर के सवाई मानसिंह हॉस्पिटल 
(SMS) में एडमिट कराया गया 
है। घायलों का कहना है कि ट्रैवलर 
ड्राइवर नशे में था। घायल पैसेंजर 
प्रवीण ने बताया हम रात करीब 
10.30 बजे जयपुर से निकले थे। 
ड्राइवर से रात में चलने के लिए 
मना भी किया था, लेकिन वो माना 
नहीं। उसने शराब भी पी रखी थी। 
बगरू पुलिया से उतरते समय बस 
अनकंट्रोल हो गई और आगे चल 
रहे ट्रेलर से टकरा गई। एक्सीडेंट में 
ट्रैवलर में आगे बैठीं सवारियां बुरी 
तरह से घायल हो गईं। एक्सीडेंट में 
18 पैसेंजर्स घायल हुए है, इनमें से 
एक की हालत गंभीर है।

ओवरटेक करते समय ट्रेलर 
में घुसी ट्रैवलर, 3 की मौत
सांवलिया सेठ दर्शन के लिए जा रहे थे महाराष्ट्र 

के श्रद्धालु, आरोप- नशे में था ड्राइवर

विश्वविद्यालय से विशेषज्ञों के नाम 
मिलने-सरकारी मंजूरी में देरी

जूम न्यूज } जयपुर

प्रतियोगी परीक्षाओं की तैयारी कर रहे छात्रों को 
राजस्थान हिंदी ग्रंथ अकादमी की नई किताबों के 
लिए इंतजार करना पड़ रहा है। विषयवार एक्सपर्ट 
कमेटियों का गठन नहीं होने से नई किताबों का 
प्रकाशन अटका हुआ है।

कमेटियों की मंजूरी के बाद ही पुस्तकों की 
विषयवस्तु को हरी झंडी मिलेगी और वे प्रकाशन 
के लिए जा सकेंगी। इसका सीधा असर विद्यार्थियों 
पर पड़ रहा है। अकादमी की अपेक्षाकृत कम 
कीमत वाली किताबें उपलब्ध नहीं होने से उन्हें 
निजी प्रकाशकों की महंगी किताबें खरीदनी पड़ रही 
हैं। एक्सपर्ट कमेटियों के गठन के लिए अकादमी 
ने विभिन्न विश्वविद्यालयों से विषय विशेषज्ञों के 
नाम मांगे थे। कई बार रिमाइंडर भेजने के बाद 
नाम मिलने शुरू हुए, लेकिन अब इन्हें सरकारी 
स्तर पर अंतिम मंजूरी देने की प्रक्रिया में देरी हो 
रही है। ऐसे में यदि जल्द कमेटियां गठित नहीं हुईं 
तो नई किताबों का प्रकाशन और खिसक सकता 
है तथा नए साल में भी पेंडेंसी बढ़ सकती है।
नई किताबें अटकीं तो पुराने लंबित 
संस्करण छाप रही अकादमी
नई किताबों की प्रक्रिया आगे नहीं बढ़ने के कारण 
अकादमी फिलहाल पहले से लंबित पुस्तकों और 
संस्करणों का प्रकाशन करवा रही है। इससे पुरानी 
पेंडेंसी तो कुछ कम हो रही है, लेकिन नई पुस्तकों 
का काम आगे नहीं बढ़ पा रहा। ऐसे में सवाल 
है कि एक्सपर्ट कमेटियों के गठन और उनकी 
समीक्षा की प्रक्रिया पूरी होने में कितना समय 
लगेगा।

जूम न्यूज } जयपुर

झोटवाड़ा थाना क्षेत्र में सरस ब्रांड के नाम पर 
नकली पैकिंग सामग्री बनाने वाले दो आरोपियों 
को कोर्ट ने जमानत पर रिहा कर दिया। पुलिस 
ने दोनों आरोपियों की गिरफ्तारी के बाद उन्हें 
जयपुर महानगर द्वितीय की मुख्य न्यायिक 
मजिस्ट्रेट कोर्ट में पेश करके रिमांड मांगी थी। 
लेकिन कोर्ट ने पाया कि पुलिस ने कानूनी 
प्रावधानों की पालना किए बिना आरोपियों 
को गिरफ्तार किया हैं। ऐसे में कोर्ट ने पुलिस 
रिमांड देने से इनकार करते हुए आरोपियों को 
तुरंत जमानत पर रिहा करने के आदेश दिए। 
साथ ही कोर्ट ने इस मामले में जांच अधिकारी 
(एसीपी झोटवाड़ा) की घोर लापरवाही मानते 
हुए उनके खिलाफ विभागीय कार्रवाई करने 
के लिए उच्चाधिकारियों को पत्र लिखने के भी 
निर्देश दिए हैं।
7 साल तक की सजा के मामलों 
में नोटिस देना जरूरी
कोर्ट ने कहा कि अपवाद की स्थिति को छोड़कर 
भारतीय नागरिक सुरक्षा संहिता की धारा 35(3) 
के तहत 7 साल तक की सजा के मामलों में 
आरोपी को गिरफ्तार करने से पहले उसे नोटिस 
दिया जाना जरूरी हैं। लेकिन इस मामले में केस 
डायरी से ऐसा कोई आधार या पर्याप्त कारण 

जाहिर नहीं हुआ कि यह नोटिस क्यों नहीं दिया 
गया। अदालत ने इसे आरोपियों के विधिक 
व संवैधानिक अधिकारों का स्पष्ट हनन तथा 
अनुसंधानाधिकारी की ‘घोर लापरवाही’ माना।
छापा मारकर की थी गिरफ्तारी
पुलिस थाना झोटवाड़ा में 29 सितंबर को दर्ज 
एफआईआर के अनुसार, सरस डेयरी जयपुर 
के गुणवत्ता नियंत्रण प्रभारी के मौखिक आदेश 
पर निवारू रोड, झोटवाड़ा स्थित एक स्थान पर 
औचक निरीक्षण किया गया था। जांच के दौरान 
वहां सरस ब्रांड के नाम पर नकली मोनोकार्टन, 
पॉलिपैक, प्रिंटिंग मशीन और स्कैनर भारी मात्रा 
में तैयार किए जाते हुए पाए गए। अनुसंधान के 
दौरान पुलिस ने नामजद आरोपी श्यामसुंदर उर्फ 
श्याम सिंह चौहान और प्रमोद कुमार खंडेलवाल 
को गिरफ्तार किया था।

गिरफ्तारी से पहले नोटिस नहीं दिया, 
जांच अधिकारी के खिलाफ कार्रवाई

कोर्ट ने कहा-7 साल की सजा के मामलों में नोटिस देना जरूरी 

जूम न्यूज } दूदू

दूदू के ग्रेव सोलर प्लांट में शुक्रवार 
को आग लग गई। सूचना मिलते 
ही दूदू पुलिस और दमकल की 
दो गाड़ियां मौके पर पहुंचीं। आग 
की गंभीरता को देखते हुए बगरू 
और किशनगढ़ से भी दमकल 
की गाड़ियां बुलाई गईं। घटना 
की जानकारी मिलने पर डीएसपी 
अनुपम मिश्रा और सीआई संजय 
मीणा भी मौके पर पहुंचे। पुलिस 
और दमकलकर्मी आग पर काबू 
पाने की कोशिश की आग लगने 
के कारणों का अभी पता नहीं 
चला है। आग से हुए नुकसान की 
जानकारी भी नहीं मिली है। देर रात 
तक दमकमकर्मी आग बुझाने का 
प्रयास कर रहे। पुलिस अिधकारियों 
का कहना है कि घटना में किसी 
के हताहत होने की जानकारी नहीं 
मिली है।

दूदू के ग्रेव सोलर-प्लांट में अज्ञात कारणों से लगी आग: बगरू-
किशनगढ़ से दमकल बुलाई, एसपी समेत अधिकारी मौके पर पहुंचे

माधोराजपुरा में 
नामांकन के आखिरी 
दिन उमड़ी भीड़
माधोराजपुरा (जयपुर)। पंचायत 
समिति माधोराजपुरा के आगामी 
चुनावों को लेकर राजनीतिक 
गलियारों में सरगर्मियां तेज हो गई 
हैं। चुनाव में अपनी स्थिति मजबूत 
करने के लिए भारतीय जनता पार्टी 
(भाजपा), भारतीय राष्ट्रीय कांग्रेस 
और राष्ट्रीय लोकतांत्रिक पार्टी 
(आरएलपी) ने अपने उम्मीदवारों 
की घोषणा कर दी है। सभी 
राजनीतिक दलों ने चुनावी गणित 
साधते हुए वर्गवार आरक्षण के 
आधार पर अपने-अपने प्रत्याशियों 
को मैदान में उतारा है।

माधोराजपुरा पंचायत समिति 
के कुल 15 वार्डों के लिए भाजपा 
और कांग्रेस दोनों ही प्रमुख दलों 
ने अपने प्रत्याशियों की पूरी 
सूची जारी कर दी है। दोनों दलों 
ने सामान्य, अनुसूचित जाति 
(एससी), अनुसूचित जनजाति 
(एसटी) और अन्य पिछड़ा वर्ग 
(ओबीसी) के लिए आरक्षित पदों 
पर मजबूती से अपने उम्मीदवार 
घोषित किए हैं।

एसयूवी चालक पकड़ा, बाइक  
को टक्कर मारकर भागा था

जूम न्यूज } जोधपुर

सरदारपुरा की पांचवीं रोड पर बाइक सवार युवक-युवती को टक्कर 
मारकर फरार हुए एसयूवी चालक को पुलिस ने पकड़ लिया। आरोपी 
भदवासिया के संत रविदास नगर निवासी लोकेश बंकट (26) को 
शांति भंग में गिरफ्तार किया गया है। पुलिस ने एसयूवी भी जब्त कर 
ली है। आरोपी अपने एक मित्र से एसयूवी मांगकर लाया था। हादसे 
के बाद वह जालोरी गेट चौराहे से भीतरी शहर होते हुए घर की ओर 
निकल गया। पुलिस ने घटनास्थल और रास्ते में लगे कैमरों के फुटेज 
खंगाले। वाहन की आवाजाही का पता लगाते हुए पुलिस आरोपी के 
घर पहुंची और उसे पकड़ लिया। हादसे में घायल हनुमानगढ़ के भादरा 
निवासी रक्षित अग्रवाल के पिता संदीप अग्रवाल ने सरदारपुरा थाने में 
आरोपी चालक के खिलाफ रिपोर्ट दी है। पुलिस ने रिपोर्ट के आधार 
पर मामला दर्ज कर जांच शुरू कर दी है। घायल रक्षित अग्रवाल और 
उसकी सहपाठी निष्ठा अग्रवाल को प्राथमिक उपचार के बाद एमडीएम 
अस्पताल से एम्स रेफर किया गया, जहां दोनों का इलाज चल रहा है।

जोधपुर नगर निगम ने शहर में 
हटाया अ​तिक्रमण, सामान जब्त

जूम न्यूज } जोधपुर

जोधपुर शहर में त्योहारी सीजन को देखते हुए नगर निगम ने अतिक्रमण 
हटाने की कार्रवाई शुरू कर दी है। शुक्रवार को भी नगर निगम की 
ओर से शहर के कई इलाकों में दुकानों के बाहर रखे सामान को जब्त 
किया गया। इस दौरान स्थानीय व्यापारियों की ओर से विरोध भी किया 
गया। शहर के घंटाघर में ​अतिक्रमण हटाने के लिए विशेष अभियान 
चलाया गया। इसके साथ ही बीच सड़क पर खड़े ठेला संचालकों को 
भी वहां से हटाया। दरअसल, त्योहारी सीजन में शहर में ट्रैफिक की 
समस्या को लेकर बार-बार शिकायत आ रही थी। इसके बाद नगर 
निगम की ओर से अतिक्रमण हटाने का अभियान शुरू किया गया। 
नगर निगम आयुक्त राहुल जैन ने बताया कि शुक्रवार को टीम ने आख​
लिया से प्रताप नगर होते हुए कायलाना चौराहे तक अतिक्रमण हटाने 
की कार्रवाई की।

ब्रीफ न्यूज

भाजपा जयपुर शहर में जायसवाल 
जिला कार्यालय मंत्री नियुक्त

जूम न्यूज } जयपुर

जयपुर में भारतीय जनता पार्टी के प्रदेशाध्यक्ष 
मदन राठौड़ के निर्देशानुसार भाजपा जयपुर 
शहर जिलाध्यक्ष अमित गोयल ने संगठनात्मक 
नियुक्ति करते हुए कमलेश जायसवाल को 
जिला कार्यालय मंत्री नियुक्त किया है। कमलेश 
जायसवाल पहले सह-कार्यालय मंत्री का 
दायित्व निभा चुके हैं।

गोल्ड लोन के नाम पर 25-
लाख की धोखाधड़ी: लोन 
लेकर जमा नहीं कराया सोना

जूम न्यूज } जोधपुर

जोधपुर में गोल्ड लोन के नाम पर एक कंपनी से 25.57 
लाख रुपए की धोखाधड़ी की गई। आरोप है कि लोन लेने 
के बावजूद सोना जमा नहीं कराया गया और लोन की रकम 
परिचितों के बैंक खातों में ट्रांसफर कर दी गई। फिलहाल 
पुलिस मामले में धोखाधड़ी के आरोपों की जांच कर रही 
है। पूनावाला फिनकॉर्प लिमिटेड की आखलिया शाखा के 
प्रबंधक हेमंत जोशी ने देव नगर थाने में इस संबंध में रिपोर्ट 
दी है। रिपोर्ट में सूथला निवासी महावीर सिंह पर आरोप 
लगाया गया है कि गोल्ड लोन से जुड़े मामले में सोना जमा 
नहीं करवाया गया, जबकि 25 लाख 57 हजार रुपए की 
राशि उसके परिचितों के खातों में ट्रांसफर हुई है। मामले 
की गंभीरता को देखते हुए पुलिस ने जांच शुरू कर दी है।

रिपोर्ट के अनुसार, महावीर सिंह ने ब्रांच में आकर 
बताया कि उसका गोल्ड किसी दूसरी फाइनेंस कंपनी में 
जमा है और वह उसे छुड़ाकर गोल्ड लोन लेगा। महावीर 
ने कहा कि वह दूसरी कंपनी से गोल्ड छुड़ाकर यहां जमा 
करवा देगा। इस पर पूनावाला फिनकॉर्प कर्मचारियों ने उस 
पर विश्वास करके 25 लाख 57 हजार रुपए का लोन दे 
दिया। लोन मिलने के बाद आरोपी ने रकम परिचितों के बैंक 
खातों में ट्रांसफर कर दी और कंपनी में गोल्ड नहीं जमा 
कराया। इस पर पूनावाला फिनकॉर्प लिमिटेड की तरफ से 
उसके खिलाफ धोखाधड़ी का मामला दर्ज कराया गया है।

जूम न्यूज } सीकर

सीकर के उद्योग नगर थाना इलाके 
में आज शाम को 21 साल की 
युवती ने सुसाइड कर लिया। युवती 
ने चुन्नी से फांसी का फंदा बनाया 
और फिर सुसाइड किया। परिवार के 
लोग गांव गए थे। जब वापस लौटे 
तो उन्हें बेटी के सुसाइड का पता 
लगा। फिलहाल शव को पोस्टमार्टम 
के लिए एसके हॉस्पिटल की मोर्चरी 
में रखवाया गया है। सुबह परिजनों 
की मौजूदगी में पोस्टमार्टम होगा। 
उद्योग नगर थाना SHO राजेश 
कुमार बुडानिया ने बताया कि 
आर्शीवाद रेजिडेंसी में रहने वाली 
21 साल की युवती गुनगुन पुत्री 

प्रवीण सुसाइड किया। परिवार के 
लोग आज गांव में मकान पर गए 
हुए थे। जब वापस लौटे तो उन्हें 
बेटी फांसी के फंदे पर लटकी हुई 
मिली। जिसने चुन्नी से फंदा बनाकर 
पंखे से लटककर सुसाइड किया। 
मौके से कोई भी सुसाइड नोट नहीं 
मिला। फिलहाल मामले की जांच 
की जा रही है। युवती ग्रेजुएट थी। 
जो वर्तमान में नौकरी की तलाश में 
थी। जांच के बाद ही मौत के कारणों 
का पता लग पाएगा।
महिला से कान की बालियां 
और 2 हजार रुपए लूटे
सीकर में महिला को रुमाल सुंघाकर 
कान की बालियां और 2 हजार रुपए 

लूटने का मामला सामने आया है। 
महिला ने इस संबंध में कोतवाली 
पुलिस थाने में शिकायत दी है। 
पुलिस आरोपियों की तलाश कर 
रही है। बलकेश बानो निवासी चूड़ी 
मियां ने बताया कि वह आज दोपहर 
को वह सीकर में तापड़िया बगीची 
के पास डॉक्टर को दिखाने के लिए 
आई थी। इसी दौरान दो अनजान 
लोग आए और रेलवे स्टेशन का 
रास्ता पूछा तो उन्होंने बता दिया। 
इसी दौरान उन दोनों ने महिला 
को कोई रुमाल सुनाया और फिर 
साइड में ले जाकर कान से सोने 
की बालियां और 2 हजार रुपए लूट 
लिए। होश आने पर उन्हें इस बारे 
में पता चला।

सीकर: 21 साल की युवती ने किया सुसाइड,  
पढ़ाई के बाद नौकरी की तलाश कर रही थी

गांव से परिवार लौटा तो बेटी के सुसाइड का पता लगाजूम न्यूज } अजमेर

अजमेर शहर के नाका मदार स्थित 
ज्ञानोदय नगर में शुक्रवार दोपहर 
मोटर पार्ट्स और लोहे के स्क्रैप के 
गोदाम में आग लग गई। गोदाम में 
रबड़ के पुराने टायर रखे हुए थे। 
आग लगने की सूचना मिलते ही 
फायर ब्रिगेड की 3 गाड़ियां पहुंची। 
दमकलकर्मियों ने कड़ी मशक्कत के 
बाद आग पर काबू पाया। घटना की 
सूचना के अलवर गेट थाना पुलिस 
भी मौके पर पहुंची। गनीमत रही कि 
आग आसपास के अन्य रिहायशी 
और व्यावसायिक परिसरों तक नहीं 
पहुंची। घटना में किसी के हताहत 
होने की सूचना नहीं है। गोदाम 
संचालक के अनुसार आग से कुछ 
पुराने टायर ही जले हैं और कोई 

बड़ा नुकसान नहीं हुआ है। आग 
लगने के वास्तविक कारणों का पता 
लगाया जा रहा है। 

अग्निशमन कर्मचारी मुकेश ने 
बताया कि फायर कंट्रोल रूम को 
नाका मदार क्षेत्र में स्क्रैप गोदाम 
में आग लगने की सूचना मिली 
थी। इसके बाद दमकल विभाग ने 

तत्काल 3 गाड़ियों को मौके पर 
रवाना किया। दमकलकर्मियों ने 
पहुंचकर आग बुझाने का काम शुरू 
किया। पानी की बौछार कर आग 
को फैलने से रोका गया। समय रहते 
आग पर काबू पा लेने से आसपास 
के परिसरों तक लपटें पहुंचने का 
खतरा टल गया। गोदाम संचालक 

अजय जैन ने बताया कि नाका 
मदार के ज्ञानोदय नगर में मोटर 
पार्ट्स और लोहे के स्क्रैप का किराए 
का गोदाम है। यहां रबड़ के टायर 
रखे हुए थे। किसी चिंगारी से टायरों 
में आग लग गई। उन्होंने बताया कि 
घटना में कोई जनहानि नहीं हुई और 
न ही कोई बड़ा नुकसान हुआ है। 

स्क्रैप गोदाम में आग लगी: फायर ब्रिगेड की 3 गाड़ियों ने 
पाया काबू, रबड़ के पुराने टायरों में चिंगारी से लगी आग

जूम न्यूज } रींगस

थाना क्षेत्र के नेशनल हाइवे-52 स्थित 
नदी पुलिया के पास शुक्रवार को 
ओवरटेक करते समय ट्रक व बस की 
भिड़ंत में 19 श्रद्धालु घायल हो गए। 
इनमें से पांच की हालत गंभीर होने 
पर उन्हें हायर सेंटर रेफर किया गया। 
पुलिस ने क्षतिग्रस्त बस व ट्रक को 
साइड में खड़ा कर यातायात व्यवस्था 
सुचारु की।

पुलिस ने बताया कि पुणे से 38 
श्रद्धालु बस में सवार होकर खाटूश्यामजी 
दर्शन के लिए जा रहे थे। एनएच-52 
नदी पुलिया के पास एक ट्रक का टायर 
पंचर होने के कारण चालक उसे बदल 
रहा था। तभी तेज रफ्तार बस ओवरटेक 
करते समय ट्रक से टकरा गई। टक्कर 
इतनी जोरदार थी कि बस में सवार 
19 श्रद्धालु घायल हो गए। आसपास 
के लोगों ने मौके पर पहुंचकर घायलों 
को बस से बाहर निकाला। हादसे की 
सूचना मिलते ही पुलिस थाना प्रभारी 

राजेंद्र कमांडो मय जाब्ता मौके पर 
पहुंचे निजी वाहन चालकों की मदद से 
घायलों को अस्पताल भिजवाया। हादसे 
के बाद कोई अधिकारी व कर्मचारी मौके 
पर नहीं पहुंचे। इस पर लोगों ने टोल 
प्लाजा संचालकों के खिलाफ आक्रोश 
जताया। जनप्रतिनिधियों ने मोर्चा 
संभाला। हादसे की सूचना मिलने पर 

नपा अध्यक्ष अमित शर्मा, पूर्व नपाध्यक्ष 
अशोक कुमार कुमावत सहित अनेक 
जन प्रतिनिधियों ने अस्पताल पहुंचकर 
घायलों की मदद की। रेफर हुए घायलों 
को तत्काल रवाना करवाया। हादसे के 
बाद हाइवे पर एक घंटे तक जाम लग 
रहा और यातायात व्यवस्था पूरी तरह 
प्रभावित हो गई। पुलिस ने क्रेन की 

सहायता से क्षतिग्रस्त वाहनों को साइड 
में खड़ा करवाया। इसके बाद यातायात 
व्यवस्था सुचारु हो सकी। जाम के 
दौरान वाहन चालक व उनमें सवार 
लोग परेशान नजर आए। 

हादसे में ये हुए घायल : हादसे 
में नंदावाणी (64), उमाकांत (65), 
विजया देवी (65), प्रवीण (69), 
शोभादेवी (54), विशेल हेंगकी 
(63), महेंद्र (55), प्रतिभा देवी 
(52), सुनिता देवी (52), सुभाष 
(45), अरूण (85), अर्चना देवी 
(60), अनिल (74), सचिन (60), 
शांता देवी (73), उमा देवी (68), 
सुशीला देवी (60), भारती (48) व 
जगदीप (59) सभी निवासी सांगवी 
पुणे महाराष्ट्र घायल हो गए। इनमें 
मोहन, सुभाष, अर्चना, महेंद्र व अरुण 
को हालत गंभीर होने पर प्राथमिक 
उपचार के बाद हायर सेंटर के लिए 
रेफर किया गया। अस्पताल में चिकित्सा 
अधिकारी डॉ. जितेंद्र यादव टीम ने 
व्यवस्थाएं संभालीं।

रींगस में ओवरटेक करते समय खड़े ट्रक से 
टकराई श्रद्धालुओं से भरी बस,14 घायल

जूम न्यूज } झुंझुनूं

झुंझुनूं में नगर परिषद के नए बोर्ड 
की पहली साधारण सभा की 
बैठक शुक्रवार को हुई। बैठक में 
शहर की सफाई व्यवस्था, कचरा 
उठाने, वाहनों की खरीद, विकास 
और संविदा कर्मचारियों के मानदेय 
सहित कई मुद्दों पर चर्चा हुई। विपक्षी 
पार्षदों ने शहर में जगह-जगह गंदगी 
के ढेर लगे होने, नालियां रुकने 
होने और डस्टबिन टूटे होने का 
मुद्दा उठाया। पार्षदों ने दीपावली से 
पहले सफाई व्यवस्था सुधारने के 
लिए वर्तमान सफाई टेंडर निरस्त 
कर पुरानी व्यवस्था लागू करने 
का सुझाव दिया। वहीं, पिछले दो 
वर्षों के बजट का हिसाब मांगे जाने 
पर बैठक में संबंधित लेखा-जोखा 
प्रस्तुत नहीं किया जा सका। सफाई 
व्यवस्था को लेकर वर्तमान टेंडर 

निरस्त कर पुरानी व्यवस्था बहाल 
करने का सुझाव भी दिया गया। 
साथ ही घर-घर कचरा संग्रहण का 
टेंडर एक ही कंपनी को देने और 
सभी वार्डों में सफाई कार्य के लिए 
अलग-अलग टेंडर करने की बात 
रखी गई। बैठक में इनोवा क्रिस्टा 
और स्कॉर्पियो खरीदने के प्रस्ताव 
पर विपक्षी पार्षदों ने आपत्ति जताई। 
उन्होंने कहा कि शहर की सफाई 
व्यवस्था सुधारने के लिए जरूरी 
संसाधनों की खरीद को प्राथमिकता 
दी जानी चाहिए। सीवरेज लाइन की 
सफाई के लिए छोटी जेटिंग मशीन, 
जेसीबी और ट्रैक्टर-ट्रॉली खरीदने 
का सुझाव दिया गया।
दो साल के बजट का 
हिसाब मांगा
बैठक में पार्षदों ने नगर परिषद 
के पिछले दो वर्षों के बजट का 

लेखा-जोखा मांगा। हालांकि, 
बैठक में संबंधित हिसाब प्रस्तुत 
नहीं किया जा सका। बजट 
से जुड़े इस मुद्दे पर पार्षदों ने 
जानकारी उपलब्ध कराने की 
मांग की। इसके अलावा संविदा 
कर्मचारियों के मानदेय में बढ़ोतरी 
के विषय पर भी चर्चा हुई। सांसद 
बृजेंद्र ओला ने भी डंपिंग यार्ड 
को विकसित करने पर जोर 
दिया। उन्होंने शहर से जुड़े प्रमुख 
मार्गों पर सफाई व्यवस्था बेहतर 
करने की बात कही, ताकि शहर 
में स्वच्छता बनी रहे। बैठक में 
शहर में बढ़ते निराश्रित श्वानों 
की समस्या पर भी चर्चा हुई। 
इनके लिए शेल्टर होम बनाने का 
सुझाव रखा गया। नगर परिषद 
आयुक्त ने बताया कि इस संबंध 
में निदेशालय स्तर से स्वीकृति 
मिल चुकी है। विधायक राजेंद्र 

भांबू ने कहा कि शहर के विकास 
के लिए जरूरी संसाधनों की मांग 
राज्य सरकार के सामने रखी 
जाएगी। उन्होंने विकास कार्यों के 
लिए आवश्यक संसाधन उपलब्ध 
कराने की दिशा में प्रयास करने 
का आश्वासन दिया।
पहली बैठक में  
समितियों का गठन
नया बोर्ड बनने के बाद हुई 
पहली साधारण सभा में विभिन्न 
समितियों का गठन भी किया 
गया। बैठक में सांसद बृजेंद्र 
ओला, विधायक राजेंद्र भांबू, 
सभापति अब्दुलाह अगवान, 
उपसभापति वीरेंद्र डारा, नगर 
परिषद आयुक्त और पार्षद मौजूद 
रहे। बैठक में सफाई व्यवस्था से 
लेकर विकास कार्यों तक विभिन्न 
मुद्दों पर चर्चा हुई।

झुंझुनूं नगर परिषद की बैठक; इनोवा-स्कॉर्पियो खरीदने के प्रस्ताव 
पर पार्षदों की आपत्ति, बोले- जरूरी संसाधनों पर प्राथमिकता दें

बालोतरा: 15 हजार का 
इनामी तस्कर गिरफ्तार
बाड़मेर। बालोतरा जिले की 
आरजीटी पुलिस ने एक साल से 
फरार 15 हजार रुपए के इनामी 
आरोपी को गिरफ्तार किया है। वांटेड 
डोडा-पोस्त तस्करी के मामले 
में फरारी काट रहा था। फिलहाल 
पुलिस आरोपी से मादक-पदार्थ की 
खरीद-फरोख्त को लेकर पूछताछ 
कर रही है। एएसपी हरफूल सिंह 
और गुड़ामालानी डीएसपी सुमेर 
सिंह के सुपरविजन में डीएसटी 
प्रभारी ओमाराम और आरजीटी 
थानाधिकारी किशोरसिंह के नेतृत्व 
में टीम बनाई गई। दरअसल, साल 
2025 में एनडीपीएस एक्ट में दर्ज 
मामले में आरोपी जूजाराम पुत्र 
जोराराम निवासी ढेलाणी नाडी, 
खारडी बेरी फरार चल रहा था। 
पुलिस ने इसके संभावित ठिकानों 
पर दबिशें दी। लेकिन पकड़ पाने में 
पुलिस सफल नहीं हुई। 15 हजार 
रुपए का इनाम घोषित था।

जूम न्यूज } जालोर

जालोर जिले में गुरुवार को हुए भीषण 
सड़क हादसे में मां, बेटा-बेटी की मौत के 
एक दिन बाद परिवार के चौथे सदस्य 8 
साल के मासूम की भी मौत हो गई। गंभीर 
घायल हुए सबसे छोटे बेटे राजू (8) ने 
उदयपुर में इलाज के दौरान दम तोड़ दिया। 
परिवार में अब सिर्फ बहन जानवी(10) 
बची है, जो मामा-मामी के पास है। इससे 
पहले गुरुवार की रात करीब 9 बजे आहोर 
उपखंड के चूंडा गांव में एक ही चिता पर 
मां, बेटी और बेटे का अंतिम संस्कार किया 
गया, जिसे देखकर ग्रामीणों की आंखें नम 
हो गई।

दरअसल, गुरुवार दोपहर करीब 1 बजे 
रामसीन-भीनमाल स्टेट हाईवे पर रोडवेज 
बस और टेम्पो की आमने- सामने की 
भीषण भिड़ंत हो गई थी। हादसे में टेम्पो 
सवार मुथला कांबा निवासी ललिता देवी 
(42) पत्नी रमेश कुमार, उसके बेटे 
कैलाश (19) और बेटी सुमन कुमारी 
(17) की मौत हो गई। गंभीर हालत में 
छोटे बेटे राजू (8) को उदयपुर रेफर किया 
गया था, जहां शुक्रवार को उसने दम तोड़ 
दिया। बस भीनमाल से उदयपुर जा रही थी, 

जबकि टेम्पो भरूड़ी गांव के पास सामने 
से आ रहा था। हादसे में टेम्पो के परखच्चे 
उड़ गए थे।
8 महीने पहले हुई थी पिता  
की हार्ट अटैक से मौत
SHO अरविद कुमार ने बताया- टेंपो में 
5 लोग सवार थे। घटना के वक्त टेम्पो 
ललिता का भाई पुरुषोतम चला रहा था। 
हादसा होते ही वह टेम्पो से कूद गया, 
जिससे वह बच गया। ललिता आंगनबाड़ी 
में सहायिका के पद पर काम करती थी। 

बेटा कैलाश किराए पर टैक्सी लेकर 
चलाता था। अब परिवार में सिर्फ एक बेटी 
जानवी बची है। थानाधिकारी ने बताया कि 
मां ने नवरात्रि में ही बेटे को नया टेंपो 
दिलाया था। परिवार रामसीन गांव में मंदिर 
दर्शन कर घर जा रहा था। इसी दौरान 
भीषण हादसे में टेम्पो के परखच्चे उड़ गए 
और परिवार के 3 सदस्यों की मौके पर 
ही मौत हो गई। पुलिस के अनुसार, करीब 
8 महीने पहले पिता की हार्ट अटैक से 
मौत हो चुकी हैं, जिसके बाद कैलाश ही 
परिवार की देखभाल करता था।

मां, बेटा-बेटी के बाद चौथे सदस्य की 
भी मौत: इलाज के दौरान तोड़ा दम

रोडवेज- टेम्पो की टक्कर में उजड़ा पूरा परिवार

जूम न्यूज } पाली

पाली नगर निगम में आयुक्त कक्ष के बाहर 
कांग्रेस पार्षदों ने उप महापौर मेहबूब टी के 
नेतृत्व में करीब पांच घंटे धरना दिया। इस 
दौरान उन्होंने जमकर नारेबाजी की और 
महापौर पर विकास कार्य में भेदभाव करने 
का आरोप लगाया। बाद में आयुक्त ने 
आश्वासन दिया कि सभी वार्डों में दीपावली 
से पहले पेचवर्क और नाली की सफाई 
करवाई जाएगी, इसके बाद कांग्रेसियों ने 
धरना खत्म किया।

दरअसल, दोपहर करीब साढ़े 12 बजे 
नगर निगम उप महापौर मेहबूब टी, पार्षद 
राकेश भाटी सहित कई कांग्रेसी पार्षद नगर 
निगम पहुंचे और आयुक्त कक्ष के बाहर 
धरने पर बैठ गए। राकेश भाटी ने आरोप 
लगाते हुए कहा कि महापौर ने अपने वार्ड 

क्षेत्र में बिना टेंडर के सड़क का निर्माण 
करवा दिया। वे कुछ वार्डों में ही काम कर 
रही है। शेष वार्ड उन्हें नहीं दिखते। उन्होंने 
आरोप लगाया कि 33 लाख रुपए की झाड़ी 
कटिंग और नाला सफाई का टेंडर लगाया, 
लेकिन वार्डों में विकास कार्य नहीं करवा 
रहे। उपमहापौर मेहबूब टी ने भी विकास 
कार्यों में भेदभाव बरतने का आरोप लगाया। 
उन्होंने कहा कि इसको लेकर उन्होंने 
लिखित में वार्ड क्षेत्र की समस्याओं से 
अवगत करवाया था। पार्षद राकेश भाटी ने 
फाइलें महापौर के घर ले जाने का आरोप 
लगाते हुए एक निगमकर्मी को रोक दिया। 
उन्होंने आरोप लगाया कि यह पट्‌टे की 
फाइलें हैं, जिसे साइन करवाने महापौर के 
घर ले गए। बाद में उसे आयुक्त के पास 
ले गए। आयुक्त ने कहा कि सभी वार्डो में 
काम हो रहे है। 

उपमहापौर बोले- मेयर विकास-
कार्यों में भेदभाव कर रहे

कांग्रेस पार्षद पाली नगर निगम में धरने पर बैठे

